
S0 

 

SEPTISOOTH ANTISEPTIC GEL, 100 mg, jel 

Povidoonjodium  

 

Lees die hele inligtingsblad aandagtig deur, want dit bevat belangrike inligting vir jou.  

SEPTISOOTH ANTISEPTIC GEL is sonder 'n doktersvoorskrif beskikbaar, sodat jy 'n ligte siekte 

kan behandel. 

Jy sal SEPTISOOTH ANTISEPTIC GEL nogtans met sorg moet gebruik om die beste resultate 

daarmee te behaal. 

• Hou hierdie inligtingsblad. Dit is moontlik dat jy dit weer sal wil lees. 

• Moenie SEPTISOOTH ANTISEPTIC GEL met enige ander persoon deel nie. 

• Vra jou gesondheidsorgverskaffer of apteker as jy meer inligting of raad benodig. 

• Jy moet 'n dokter besoek as jou simptome vererger, of nie verbeter nie. 

 

Wat is in hierdie inligtingsblad 

1 Wat is SEPTISOOTH ANTISEPTIC GEL en waarvoor word dit gebruik 

2.   Wat jy moet weet voordat jy SEPTISOOTH ANTISEPTIC GEL gebruik 

3.  Hoe om SEPTISOOTH ANTISEPTIC GEL te gebruik 

4.  Moontlike newe-effekte 

5.  Hoe om SEPTISOOTH ANTISEPTIC GEL te bewaar 

6.  Inhoud van die pakkie en ander inligting 

 

1. Wat is SEPTISOOTH ANTISEPTIC GEL en waarvoor word dit gebruik 

SEPTISOOTH ANTISEPTIC GEL bevat povidoonjodium, 'n antiseptikum en ontsmettingsmiddel. 

SEPTISOOTH ANTISEPTIC GEL word gebruik vir die behandeling van: 

• Velinfeksies. 

• Bedsere. 

• Wonde, snye en skrape. 

• Brandwonde. 

• Wonde weens chirurgiese prosedures. 

 

2. Wat jy moet weet voordat jy SEPTISOOTH ANTISEPTIC GEL gebruik 

Moenie SEPTISOOTH ANTISEPTIC GEL gebruik nie  

• Indien jy hipersensitief (allergies) is vir povidoonjodium, jodium of enige van die ander 

bestanddele van SEPTISOOTH ANTISEPTIC GEL (gelys in afdeling 6). 

• Indien jou skildklier (goiter) vergroot is, of op pasgeborenes.  

• Indien jy swanger is of borsvoed (kyk afdeling Swangerskap en borsvoeding). 

 

Moet nie SEPTISOOTH ANTISEPTIC GEL op groot areas van beskadigde vel (bv. ernstige en 

uitgebreide brandwonde) toedien nie, aangesien oormatige absorpsie van jodium kan voorkom. 

 

Waarskuwings en voorsorgmaatreëls 

Spesiale sorg moet geneem word met SEPTISOOTH ANTISEPTIC GEL: 

• Indien irritasie, swelling of rooiheid voorkom. Kyk afdeling 4, Moontlike newe-effekte. 

• Indien jy dit vir 'n lang tyd en op 'n groot area gebruik, kan jy ernstige newe-effekte ervaar.  

• Indien jy probleme met jou niere het. Jou dokter kan jou skildklierfunksie nagaan terwyl jy 

SEPTISOOTH ANTISEPTIC GEL gebruik. 

 

LET WEL: Vlekke op sintetiese materiaal kan verwyder word deur dit te was en in verdunde 

ammoniak uit te spoel. 

Kinders onder die ouderdom van 6 maande 

Jy moet nie SEPTISOOTH ANTISEPTIC GEL op jou baba jonger as 6 maande gebruik nie, tensy 

jou dokter jou aangeraai het om dit te doen. Jou dokter kan die funksie van jou baba se skildklier 

nagaan.  

 

Ander medisyne en SEPTISOOTH ANTISEPTIC GEL 

Lig altyd jou  gesondheidsorgverskaffer in as jy enige ander medisyne neem. (Dit sluit 

komplementêre of tradisionele medisyne in.)  

• Indien jy litium gebruik, om gemoedsversteurings te behandel, aangesien dit jou 

skildklierfunksie kan verminder. 

• Indien  jy aan enige skildklierversteuring ly, aangesien dit skildklierfunksietoetse kan beïnvloed. 

• Jy moet nie ander ontsmettingsmiddels met SEPTISOOTH ANTISEPTIC GEL meng of saam 

gebruik nie. 

 

Swangerskap en borsvoeding 

Indien jy swanger is, of jou baba borsvoed, raadpleeg asseblief jou dokter, apteker of ander 

gesondheidsorgverskaffer voordat jy SEPTISOOTH ANTISEPTIC GEL neem.  

SEPTISOOTH ANTISEPTIC GEL moet nie gebruik word wanneer jy swanger is of borsvoed nie.  

 

Bestuur en die gebruik van masjinerie 

SEPTISOOTH ANTISEPTIC GEL behoort nie jou daaglikse aktiwiteite te beïnvloed nie. Jy moet 

egter seker maak dat jy nie aan bogenoemde aktiwiteite deelneem voordat jy weet tot hoe 'n mate 

SEPTISOOTH ANTISEPTIC GEL jou beïnvloed nie. 

 

3. Hoe om SEPTISOOTH ANTISEPTIC GEL te gebruik 

Moenie medisyne wat vir jou voorgeskryf is, met enige ander persoon deel nie. 

Gebruik SEPTISOOTH ANTISEPTIC GEL altyd presies soos beskryf in hierdie inligtingsblad, of 

soos jou dokter, of apteker of verpleegster vir jou gesê het. Kontroleer met jou dokter, of apteker of 

verpleegster as jy nie seker is nie. 

SEPTISOOTH ANTISEPTIC GEL moet slegs op die vel aangewend word.  

 

Wend SEPTISOOTH ANTISEPTIC GEL soos nodig aan op 'n skoongemaakte en droë aangetaste 

area. Bedek met 'n verband of pleister indien nodig. 

 

Indien jy meer SEPTISOOTH ANTISEPTIC GEL gebruik as wat jy moes 

In geval van 'n oordosering, raadpleeg jou dokter of apteker sonder versuim. Indien geeneen 

beskikbaar is nie, kontak die naaste hospitaal of vergiftigingsentrum. 

 

Indien jy vergeet om SEPTISOOTH ANTISEPTIC GEL te gebruik 

Indien jy vergeet van 'n dosis, gebruik dit sodra jy onthou. Indien dit bykans tyd is vir die volgende 

dosis, los die oorgeslaande dosis. Moenie 'n dubbeldosis gebruik om op te maak vir 'n vergete 

dosis nie. 

 

4. Moontlike newe-effekte 

SEPTISOOTH ANTISEPTIC GEL kan newe-effekte hê. 

Nie alle newe-effekte wat vir SEPTISOOTH ANTISEPTIC GEL aangemeld is, is by hierdie 

inligtingsblad ingesluit nie. Indien jou algemene gesondheid verswak of jy enige ongunstige effekte 

ondervind terwyl jy SEPTISOOTH ANTISEPTIC GEL gebruik, raadpleeg asseblief jou 

gesondheidsorgverskaffer. 

 

Indien enige van die volgende gebeur, staak SEPTISOOTH ANTISEPTIC GEL en lig jou dokter 

dadelik in, of gaan na die ongevalle-afdeling by jou naaste hospitaal 

• Hipersensitiwiteitsreaksies insluitend uitslag; netelroos; jeuk; rooi, geswelde, blaserige of 

afskilferende vel met of sonder koors; hyging; benoude bors of keel; sukkel met asemhaling, 

sluk of praat; ongewone heesheid; of swelling van die mond, gesig, lippe, tong of keel. 

Al hierdie newe-effekte is baie ernstig. Indien jy dit ervaar, het jy moontlik 'n ernstige reaksie op 

SEPTISOOTH ANTISEPTIC GEL. Jy kan dringende mediese aandag of hospitalisasie benodig. 

Lig jou dokter in as jy enige van die volgende waarneem 

Minder algemene newe-effekte 

• Veranderinge aan jou skildklier (hipertiroïdisme) 

• Velreaksie, bv., uitslag, swelling, bloeding in die vel (kutane bloeding), pers vlekke (purpura)  

• Nierprobleme  

• Irritasie, swelling en rooiheid op die plek van aanwending. 

Let daarop dat die absorpsie van jodium vanaf SEPTISOOTH ANTISEPTIC GEL 

skildklierfunksietoetse kan beïnvloed. 

 

Gebruik by babas. 

Indien SEPTISOOTH ANTISEPTIC GEL by pasgeborenes gebruik word, kan dit lei tot 'n 

onderaktiewe skildklierfunksie. 

 

Aanmelding van newe-effekte 

Indien jy newe-effekte ondervind, bespreek dit met jou dokter, apteker of verpleegster. Dit sluit 

enige moontlike newe-effekte in wat nie in hierdie inligtingsblad gelys word nie. Jy kan ook newe-

effekte aan SAHPRA rapporteer deur middel van die 6.04 Adverse Drug Reaction Reporting 

Form, wat aanlyn onder SAHPRA se publikasies verskyn:  

http://www.sahpra.org.za/Publications/Index/8. Deur newe-effekte aan te meld, kan jy help om 

meer inligting rakende die veiligheid van SEPTISOOTH ANTISEPTIC GEL te verskaf 

 

5. Hoe om SEPTISOOTH ANTISEPTIC GEL te bewaar 

Bewaar alle medisyne buite bereik van kinders. 

• Bewaar by of onder 25 °C 

• Berg op 'n droë plek. 

 

 

 

 

https://www.sahpra.org.za/Publications/Index/8

6. Inhoud van die pakkie en ander inligting 

Wat SEPTISOOTH ANTISEPTIC GEL bevat 

Die aktiewe bestanddeel is povidoonjodium. 

Elke 1 g van die jel bevat: Povidoonjodium 100 mg. 

 

Die ander bestanddele is sitroensuur, dinatriumfosfaat, poloksameer 407, gesuiwerde water. 

 

Hoe SEPTISOOTH ANTISEPTIC GEL lyk en inhoud van die pakkie 

SEPTISOOTH ANTISEPTIC GEL is 'n amberkleurige jel met 'n kenmerkende jodium reuk. 

Wit poliëtileen buise met 'n wit polipropileen dop wat 25 g bevat en wit poliëtileen houers met 

polipropileen deksels wat 500 g jel bevat. 

 

Houer van die Registrasiesertifikaat 

PHARMACORP (PTY) LTD 

Victoria Link 29 

Route 21 Corporate Park 

Irene, 0178 

Suid-Afrika 

 

Hierdie inligtingsblad was voorheen hersien op: 25 Junie 2023 

 

Registrasienommer: 

29/13.1/0738 

 

Toegang tot die ooreenstemmende Professionele Inligting 

Sal bevestig word. 

